Задания для муниципального этапа республиканской олимпиады школьников по чувашскому языку и литературе.

2020/2021 учебный год. 11 класс

Время проведения – 150 минут

Максимальный балл – 50
Текста вулӑр та ӗҫсене тӑвӑр.

Чăвашра сĕм авалтанпах илемлĕ те ăслă сăмах çÿренĕ: „Аккам çук та, акам пур“. 

Акамлăх – тахçанхи йăла. Вун иккĕри-вун виççĕри хĕр ачасем пĕр-пĕринпе ĕмĕр туслă пулма сăмах татнă. Патшалăх пуçлăхĕсем килĕшÿ тунă чухнехи пек, пĕчĕк хĕрсем хăйне евĕр тупа тунă. 

Авалхи хăмла ăстисен йăхĕнчен тухнă чăваш хĕрĕсем шыв юххине хăмла пăрахнă та каланă: „Хăмла шывра путсан пирĕн туслăх та шывпа юхтăр, пĕттĕр“. Тÿлек шыва шур чул ывăтнă та каланă: „Шур чул хуралса шывран ишсе тухсан пирĕн туслăх шыва кайтăр, çиелте çÿретĕр, хамăра та çăмăлттай пулма пÿртĕр...“ Хăмла шывра путман. Туслăх ĕмĕрлĕхе пынă. Шур чул хуралман та, ишсе те тухман. Çыран хĕрне юхса тухсан вăл чула урăх хĕр ачасем тупа туса тата шаларах ывăтнă. Акамсем пĕр тăван йĕкĕрешсем пек пулнă. Пĕр тĕрĕ тĕрленĕ, пĕр евĕр тутăр çыхнă, пĕрешкел кĕпе тăхăннă, тутăрне те пĕр евĕрех çавăрса  çыхнă. Ташăра пĕрле ташланă, вăйăра пĕрле юрланă. Туйра акамĕ хĕр çумĕ пулнă. 

Хĕрĕн аккăшĕ пулмасан питех кулянман: акамăшĕ пур. Акамсен ачисем те, ачисен ачисем те амăшĕсемпе асламăшĕсем акамлă пулнине асра тытнă, хăйсем те пĕр-пĕринпе хурăнташлансах кайнă.

Хăш-пĕр çĕрти чăвашсем акам сăмаха пĕлмеççĕ. Ун вырăнне çырлам е силĕм текенни те пур. Хитре те хÿхĕм сăмахсем. Силĕм – пит авалхи сăмах. Çырлам сăмах хăй мĕне тăрать! Çырла çупкăмĕнчи пек пĕрле пулмаллине те пĕлтерет вăл. 

Тупа йăли паян куншăн та хаклă. Туслăх – пурнăçра чи кирли, чи асли. Аваллăх сăмахĕсене мансан та йăлана кĕнĕ туслăх чĕререх юлтăр.

Халăхăмăр авалтанпах туслă пурăнма пĕлнĕ. Эпир – çак халăх ачисем, унăн ăшĕнчи тĕпренчĕксем. Ялан пĕрле эпир. Пайлаймĕ пире никам та. Нихăçан та. Пирĕн туслăх хăватлă. Туслашас енĕпе пирĕн авалхи мăн асаттесенчен юлас марччĕ. (Г. Волков.)

2. Акам сăмах вырăсла мĕнле пулать? (Пĕтĕмпе – 5 балл)
2. Хăмла сăмаха вырăсла куçарăр. Чăваш чĕлхинче „хăмла“ пĕлтерĕшлĕ мĕнле сăмах çаврăнăшĕ пур? (Пĕтĕмпе – 5 балл)
3. Хуралман сăмаха тытăмĕ енчен (сăмах тĕпне, тымарне, сăмах тăвакан е улăштаракан аффикса палăртса) тишкерĕр. Сăмах улăштаракан аффикс мĕнле категори аффиксĕ пулнине палртма ан манăр, сăмахран, 1-мĕш сăпат аффиксĕ, нумайлă хисеп аффиксĕ т.ыт.те. (Пĕтĕмпе – 5 балл)
4. Акамăшĕ сăмаха падеж тăрăх вĕçлĕр. (Пĕтĕмпе – 5 балл)
5. Хăмла шывра путсан пирĕн туслăх та шывпа юхтăр, пĕттĕр предложенин тĕп членĕсене тупăр. Предложени хутлă-и е хутсăр-и? Хутлă пулсан хутлă предлложенисенчен хăшĕ пулать? (Пĕтĕмпе – 5 балл)
6. Ваттисен сăмахĕсене вĕçлĕр. (Пĕтĕмпе – 5 балл)
Тус нумай пултăр, ... .

Юлташу хăвăнтан ... .

Тусу çук пулсан тупма тăрăш, ... .

Çĕр сум пуличчен ... .

Çĕнĕ тус тупсан та ... .
7. Мĕн вăл водевиль? (Пĕтĕмпе – 5 балл)
8. Çак йĕркесене хăш хайлавран илнĕ? Нумай пăнчă вырăнне мĕнле сăмах çырмалла? Авторĕн хушаматне, ятне, ашшĕ ятне çырăр. (Пĕтĕмпе – 5 балл)
Силпи ялĕ ĕмĕрне

Ун пек хĕрсем курас çук!
Пĕр чăваш та хăй хĕрне

... пек пăхас  çук.
9. Вырăсларан чăвашла куçарăр. (Пĕтĕмпе – 5 балл)
Çакă çутă тĕнчере

Вăйли çук та этемрен:

Шывсем çинче, çĕр çинче

Хуçа пулса вăл тăрать.

Анчах вăйлă этем те

Хăй тĕнчине пăхăнать.

Укçапала эрехех

Çынна ăсран кăларать. (К. Иванов.)

10. Тутар Республикин пуçлăхĕнчен  интервью илме 10 ыйту хатĕрлĕр. (Пĕтĕмпе – 5 балл)

